
Kuultõs 

Äʹšš 

Eʹtǩǩõs Lappi miârkteeʹjen tuʹlvvriskkvuʹvdden de tuʹlvvriiski vaaldšemplaani da 

pirrõsčiõlǥtõõzz valmštõõllmõš 

Lappi jieʹllemvueʹǩǩ-, jååttlõk-, da pirrõskõõskõs (ELY-kõõskõs) lij taʹrǩstam 

arvvlâsttmõõžžid čäccõõzzi da miârrooʹle käggõõttmõõžžâst šõddi tuʹlvvriiskid Lappi 

vuuʹdest da valmštõõllâm eʹtǩǩõõzz vuuʹdin, koin tuʹlvvriskk vuäitt leeʹd miârkteei. Ely- 

kõõskõõzzi eʹtǩǩõõzz vuâđast mädd- da meäʹcctäällministeria nõõmat miârkteeʹjid 

tuʹlvvriskkvuuʹdid da šiõttad tõid tuʹlvväʹrttlid mäddkååʹdd leett eʹtǩǩõõzzâst. Miârkteeʹjid 

tuʹlvvriskkvuuʹdid räʹjje tuʹlvv-vaarr- da tuʹlvvriskk-kaartid de čääʹccõsvoouddlaid plaanid 

tuʹlvvriiski cõggmõššân da uuʹccummšen. Ååʹn vueiʹnnemnalla åårrai eʹtǩǩõs kuâskk 

čäʹccõs- ja miârrčääʹcctuuʹlvid. Tän arvvlâsttmõõžž lââʹssen vuuʹd kååʹdd arvvlâʹstte 

âʹbrrčaaʹccin, l. âʹbrr- da suddâmčaaʹccin šõddi tuʹlvvriisk jeälstemsiiʹdin.   

Eʹtǩǩõõzz lââʹssen plaaneem äiggsaž vuässõõttmõš, teâđtummuš da kuullmõš liâ 

koʹvvuum jeärbuž äʹššǩiiʹrjin “Tuʹlvvriiski vaaldšemplaan da pirrõsčiõlǥtõõzz 

valmštõõllmõõžž vuässõõttmõš, teâđtummuš da kuullmõš”. 

Miârkteeʹjid tuʹlvvriskkvuuʹdi nõõmtummuš da jeeʹres tuʹlvvriiski vaaldšem plaanummuš 

vuâđđee laʹǩǩe (620/2010) da šiõttõʹsse (659/2010) tuʹlvvriiski vaaldšummšest de laʹǩǩe 

veʹrǧǧniiʹǩǩi plaani da prograammi pirrõsvaikktõõzzi arvvlâsttmõõžžâst (ns. SOVA-lääʹǩǩ 

200/2005) 

Kuultõõzz čõõđtempeiʹvv  

15.3.2024 

Teâttanvuäǯǯampeiʹvv 

Teâttanvuäǯǯmõõžž ǩeâʹšše šõddâm čiiččad peiʹvven kuultõõzz čõõđtemääiʹjpooddâst 

leʹbe  22.3.2024 

Kuultõõzz da kuullâmäʹššǩiiʹrji vueiʹnnemnalla âânnmõš 

Tät kuultõs da Lappi vuuʹd kuõskki eʹtǩǩõs miârkteeʹjen tuʹlvvriskkvuʹvdden 

(kuullâmäʹššǩeʹrjj) âʹnne vueiʹnnemnalla liâđǥlõʹžžen 15.3.2024 – 17.6.2024 ELY-

kõõskõõzz neʹttseeidain addrõõzzâst www.ely-keskus.fi/kuulutukset  > Lappi 

Äʹššǩeʹrjj  plaaneem poddsast  vuässõõttmõõžžâst, teâđtummšest da kuullmõõžžâst 

(väʹlddkååddlaž SOVA-kuullâmäʹššǩeʹrjj) lij vueiʹnnemnalla liâđǥlõʹžžen 15.3.2024 – 

17.6.2024 addrõõzzâst www.vesi.fi/trh.  

Čääʹccvuʹvddpuõttlaž tuâǥǥäʹššǩeeʹrj käunnʼje digitaalʼlõʹžžen www.vesi.fi/trh  -

kääzzkõõzzâst. Kuullâmaunstõõzz vuäitt ooccâd vesi.fi-seeidain kåʹdd, mäddkåʹdd, 

čäccõs- leʹbe miârrvuʹvdd ooccmõõžžin.  

http://www.ely-keskus.fi/kuulutukset
http://www.vesi.fi/trh
http://www.vesi.fi/trh

Maacctõõzz ouddmõš  

Juõʹǩǩʼkast lij vueiʹtlvažvuõtt eʹtǩǩeed vueiʹnelm eʹtǩǩõõzzin miârkteeʹjen 

tuʹlvvriskkvuʹvdden de äʹššǩeeʹrjest plaaneem äiggsast vuässõõttmõõžžâst, teâđtummšest 

da kuullmõõžžâst 17.6.2024 čiâss 16 mõõneeʹst.  

Vueiʹnlmid tuäivva jeäʹrmõssân tõʹst, siiʹsǩad-a ELY-kõõskõõzz eʹtǩǩõs miârkteeʹjen 

tuʹlvvriskkvuʹvdden tõid vuuʹdid, koid čäʹccõs- da miârrtuuʹlvin vueiʹtte šõddâd takainalla 

ǩiõččeeʹn hääitlaž seuʹrrjõõzz. Vueiʹnlmid ǩiõttʼtâʹlle ELY-kõõskõõzzâst da tõi vuâđast 

arvvlâʹstte, lij-a eʹtǩǩõõzz miârkteeʹjen tuʹlvvriskkvuʹvdden tarbb muʹtted. 

Vuäʹpstõs maacctõõzz ouddmõʹšše 

Maacctõõzzid vuäitt uʹvdded:  

- www.lausuntopalvelu.fi -kääzzkõõzz pääiʹǩ leʹbe   

- Lappi ELY-kõõskõõzz ǩeʹrjjeempäikka vuõlttuum neʹttpååšta 

(kirjaamo.lappi [at)ely-keskus.fi)  leʹbe 

- Ǩeeʹrjlânji Lappi ELY-kõõskõõzz ǩeʹrjjeempäikka, PL 8060, 96101 Ruäʹvnjargg. 

Pannveerǥlaž maacctõõzz lij še vueiʹtlvaž uʹvdded liâđǥlõʹžžen www.vesi.fi -

kääzzkõõzzâst kaunnâm čääʹccvuʹvddpuõttlaž tuâǥǥäʹššǩiiʹrji pääiʹǩ. Vuõigg liiŋk 

čääʹccvuʹvddpuõttlõʹžže tuâǥǥäʹššǩiiʹrjid käunnʼje še kuullâmäʹššǩeeʹrjest.    

Lââʹssteâđaid 

Jååʹđteei čääʹcctäälläʹšštobddi Niina Karjalainen, teʹl. 0295 037 354 

Čääʹcctäälläʹšštobddi Anna Kurkela, teʹl. 0295 037 398 

Neʹttpååʹštaddrõõzz liâ ouddnõmm.sooǥǥnõmm(at)ely-kõõskõs.fi 

Ruäʹvnjaarǥâst, 15.3.2024 

Lappi jieʹllemvueʹǩǩ-, jååttlõk- da pirrõskõõskõs 

https://www.lausuntopalvelu.fi/FI/Proposal/Participation?proposalId=ca0fd796-940b-4478-a87e-ec983f68a661&proposalLanguage=da4408c3-39e4-4f5a-84db-84481bafc744
http://www.vesi.fi/

